                     V Mövzu.Mərkəzi və Cənubi Amerikanın 

                                   yüksək mədəniyyətli xalqları
                                                  P l a n :

1.Mayya mədəniyyəti.
2.Astek mədəniyyəti.

3. Çibça-Muiska mədəniyyəti.

4.İnk mədəniyyəti

            Şimali Amerikaya nisbətən Latın Amerikası daha erkən, Xristofor Kolum

bun kəşfi ilə eyni zamanda müstəmləkələşdirilməyə başlamışdı. Həm də bu proses çox sürətlə-qısa bir müddətə başa çatdırıldı. XVI əsrin ilk onilliklərində artıq nəinki Mərkəzi Amerika, habelə bütünlükdə cənubi Amerika materiki də Avropa ölkələrinin müstəmləkəsinə çevrilmiş oldu.
           İspan müstəmləkələşdirilməsi başlayana qədər Meksika və Mərkəzi Ameri

kada çoxlu miqdarda hindu qəbilələri və xalqları yaşayırdı ki, bunların da ictimai-iqtisadi inkişaf səviyyələri qətiyyən bir-birinə bənzəmirdi.
           Mexiko vadisindən tutmuş, Boliviya və Cənubi Peruya qədər olan bu geniş tarixi etnoqrafik vilayətdə Avropa müstəmləkələşdirilməsi başlayana qədər, başlıca olaraq aşağıdakı dörd rayonda ilk sinfi cəmiyyətlər formalaşmışdı:
1) Qvatemala, honduras və qismən cənubi Meksikada;

2) Mərkəzi və Cənubi Meksikada; 
3)  Şimal-qərbi Kolumbiyada;

4) Peru və qismən Çili rayonunda.

Bu ərazinin başlıca mədəniyyətləri mayya, olmek, sapotek, toltek , astek və

ink mədəniyyətləri idi.

         Mayya mədəniyyəti. Bizim eranın əvvəllərində Qvatemala, Honduras və Mərkəzi Meksika ərazisində mayya mədəniyyəti çiçəklənmişdi. Bu mədəniyyəti özünün ən yüksək inkişaf səviyyəsinə Yukatan yarımadasında yaşayan qəbilələr arasında çatmışdı. Yarımadanın mərkəzi hissəsində, Peten-İtsa gölündən şimal-şərq tərəfdə qədim mayya şəhərləri meydana çıxmışdı. Bu ərazidə aparılan arxeoloji qazıntılar nəticəsində, qədim mayya şəhər dövlətlərin xərabələri arasında külli miqdarda daş inşaat qurğuları, memarlıq plitələri( stelalar)daş və saxsı məmulatları üzərində heroqlif yazıları aşkar edilmişdir. Mayyaların belə bir adəti vardı ki, hər 20 il tamam olanda, əhəng daşından düzəldilmiş və üzərində heroqlif yazıları və tarix olan böyük stela ucaldırdılar. Həmin yazılara və tarixə görə mayya şəhərlərinin yaşını müəyyənləşdirmək mümkündür. Əldə olunmuş ən qədim stelanın tarixi 328-ci ilə aiddir. Bu dövrün ən qədim şəhərlərindən Tikal, Vaşaktun və s. Şəhərlər idi. V-VIII əsrlərdə Yukatanın şimal, cənub və cənub-qərb hissəsində Etsna, Kopan, Palenke, Kiriqua, Yaşçilan, yarımadanın şərqində isə Tulum, Koba, İqnatun kimi 40 min nəfərə qədər əhalisi olan iri şəhərlər salınmışdı.
           Mayya tarixinin III əsrdən IX əsrə qədər olan klassik dövrü barədə əsas məlumatı biz maddi mədəniyyət abidələrindən alırıq. Lakin mayya abidələrinin hələlik hamısı tapılıb tədqiq olunmamışdır. Arxeoloqlar yuxarıda adları çəkilən şəhər xərabəliklərində piramidalarla yanaşı məbədlər, saraylar, idman qurğuları və yaşayış məskənləri qalıqları da aşkara çıxarmışlar.

           Mayya piramidaları öz məzmun və məqsədlərinə görə, habelə memarlıq xüsusiyyətlərinə görə Misir piramidalarından fərqlənir. Bunlar, axırıncılardan fərqli olaraq xeyli alçaqdır, pilləvari formadır. Habelə ehtimal ki, zəruri anlarda müdafiə məqsədilə istifadə olunmuşdur. Bu piramidaların qülləsində kiçik məbədlər inşa olunurdu. Buraya dövr bir tərəfdən üzərinə heroqlif yazıları həkk olunmuş plitələrdən düzəldilən maili pillələr qalxırdı. Belə plitələrin birində 2500 qədər heroqlif işarəsi vardır. Bu daş plitə Kopan şəhərindəki piramidanın qülləsində ucaldılan məbəddə qoyulmuşdur. Çox gözəl bəzədilmiş bu plitənin uzunluğu 30 m, eni isə 8 m-dir.
          Hindu xaqlarının memarlıq mədəniyyətində ümumiyyətlə tağbənd tikintilərə rast gəlinmədiyindən, binaların üstünü yastı daş plitələrlə örtürdülər. Odur ki, belə daş plitələrin ağırlığına davam gətirsin deyə binaların divarlarını çox qalın hörürdülər.Buna görə də binalardakı otaqların həcmi, otaqların xarici sahəsinə nisbətən xeyli az olurdu.Stelaların və daş plitələrin şaquli vəziyyətdə qoyulmuş üz hissəsində relyef təsvirləri verilmişdir. Arxa və yan hissələrində isə heroqlif mətnlıri mövcuddur. Daş plitələrin və stelaların orta hündürlüyü 3-3,5 m, bəzi hallarda-11 m, eni-1 m, qalınlığı isə 0, 5 m olurdu.
           Deyildiyi kimi, arxeoloqların səyi nəticəsində idman qurğuları da aşkara çıxarılmışdır. Bu cür odman qurğularından olan stadionların iki tipi olmuşdur. Bəzən oyun meydançaları ellipsvari formada düzəldilir və maili divarlarla əhatə olunurdu ki, tamaşaçılar da məhz burada əyləşirdilər. Digər tip stadionlar isə piramidalar arasında yerləşən adi torpaq meydançalardan ibarət olurdu. Tamaşaçılar piramidaların səthindəki pillələrdə oturub oyunlara tamaşa edirdilər.
          IX əsrin axırı-X əsrin əvvəllərində mayya torpaqlarında sanki fəlakət baş vermişdi. Yukatan yarımadasının şimalı müstəsna olmaqla, mayyanın qədim şəhərləri öz əhalisi tərəfindən tərk edilmişdi. Əhalinin bu yerdən köçüb getmələrinin səbəbləri hələlik dəqiq müəyyənləşdirilməmişdir. Bu barədə bir çox fərziyyələr vardır. Guya yolxucu xəstəliklər baş vermiş, iqlim gözlənilmədən dəyişmiş, qarətçi düşmən hücumları olmuş, dəmyə əkinçilik üzündən torpağın məhsuldarlığı azalmış, xalq kütlələri üsyan qaldırmış, zəlzələlər olmuş və s. və

i.a. Lakin son dörv Amerika alimlərinin tədqiqatları belə bir fikir söyləməyə əsas verir ki, bu yerlərin sakinləri heç bir yerə getməmiş və burada təbii fəlakətlər də baş verməmişdi. Sadəcə olaraq IX əsrdən sonra, ilk orta əsrlər dövründə olduğu kimi əzəmətli tikintilər inşa edilmədiyindən, sonrakı dövr mayya tarixinin izləri qalmamışdır.
            Yukatan yarımadasının yalnız şimal hissəsində şəhər həyatı əvvəlki kimi davam etməkdə idi.X əsrin azırlarında Meksikadan gələn tolteklər şimali Yukatanı işğal edərək Çiçen-İtsa şəhərini özlərinə paytaxt seçdilər.

             Toltek işğalı dövründə Yukatanda iki əhali qreupu meydana çıxmışdı. Bunlardan biri”İtsa adamları”, digəri isə “tutul-şiu adamları” adlanırdı. Birincilər Çiçen-itsa şəhərində məskunlaşdıqlarından onlara belə ad verilmişdi.(“Çiçen-itsa”sözü”İtsa adamlarının quyusu”mənasını verir). Titul şiu adamları isə Uşmal şəhərində yerləşərək oranı paytaxt etmişdilər.
            Tolteklərin çəkilib getməsindən sonra siyasi hökmranlıq Çiçen-İtsa şəhərindən Mayyapan şəhərinin əlinə keçdi. Belə hesab edirlər ki, bu şəhəri tolteklərin əfsanəvi qəhrəmanı Kukulkan saldırmışdır. (Mayyapan”maya bayrağı” deməkdir). XII əsrin axırlarında Mayyapan şəhərinin hökmdarı Xunak Keyel muzdlu ordunun köməyi ilə Çiçen-İtsa şəhəri üzərinə hücuma keçərkən onu süquta uğratdı. Qədim mayya paytaxtı xərabəyə çevrildi. XIII əsrin axırlarında Mayyapan şəhərində Kokomlar sülaləsi hakimiyyət başına gəldi. O, özünü Kukulkanın nəslindən hesab edirdi. Onlar yarımadanın digər şəhər dövlətlərində də öz hakimiyyətinə tabe idi. Lakin bu şəhərlər 1441-ci ildə üsyan qaldıraraq Mayyapan şəhərini dağıtdılar. Üsyanın başında titul-şiu adamlarının rəhbəri Ağ Şupan dururdu. Yukatan əslində bundan sonra yüz il müddətində ayrı-ayrı şəhər dövlətlərə parçalanmış vəziyyətdə qaldı. Ispan müstəmləkəçiləri 1541-1546-cı illərdə Mayya şəhər dövlətlərinin bir-birinə qarşı düşmənçilik mövqeyindən istifadə edərək onları asanlıqla tabe etdilər.Bundan sonra mayyalar, xronikaların birində deyildiyi kimi, müqəddəs Pyotrun və əlahəzrət kralın təbəələrinə çevrildilər.

           Mayyapar tropik meşələrdə kəsmə-tala əkinçiliyi ilə məşğul olurdular. Mərkəzi Amerikada il, quru(noyabr-may) və yağışlı mövsüm (iyun-oktyabr) olmaqla iki hissəyə ayrılır. Quru mövsüm zamanı mayya əkinçiləri əvvəlcə meşədə əkinçilik üçün nəzərdə tutulan sahəni müəyyənləşdirir və oradakı ağacların qabığını yonub çıxarırdılar. Mövsümün axırlarına yaxın, yəni təxminən aprel ayında kökü üstündə qurulmuş ağacları yandırırdılar. Eyni zamanda torpaq bu yolla ağac gülü ilə gübrələnmiş olurdu. Kəsmə əkinçilik çox böyük əmək sərf olunmasını tələb edirdi.

           Səpin işləri adətən adətən may ayından, ilk yağışlar başlayan vaxtdan başlanırdı. Əkinçilər bu zaman içərisində qarğıdalı(mayis), paxla və boranı toxumu olan zənbillərini çiyinlərinə keçirərək, əllərindəki uzun nazik payalarla əkin sahələrinə gedir və şahmat atının hərəkəti qaydasında yerdə çuxurlar qazıb oraya bir neçə toxum tökürdülər. Sonra isə ayaqları ilə onların üstünü torpaqlayırdılar. Bundan başqa mayyalar tütün, tənbəki, pambıq, vanil, batat, yaşıl istiot və başqa texniki bitkilər becərirdilər. Bu bitkilərin içərisində ən məhsuldar olanı qarğıdalı idi. Bundan ildə bir neçə dəfə məhsul götürürdülər. Qarğıdalının müxtəlif cinsləri müxtəlif vaxtlarda yetişirdi. Məsələn, iri qıçalı qarşıdalı cinsləri”qarı qarğıdalı”adlanmaqla 6-7 aydan sonra məhsul verirdi. 

           “ Qız qarğıdalı”adlanan cins 3 aydan sonra, “ xoruz mahnısı”adlanan cins isə 2 aydan sonra yetişirdi. Adətən yetişməkdə olan qarşıdalı qıçalarını başı aşağı əyirdilər ki, onları quşlar görməsin və həm də yağış suyu dəyməsin. Qarğıdalı yetişdikdə onu Liana bitkisindən hörülmüş zənbillərə yığıb, evdə qurulmuş anbarlara  tökürdülər.

            Qarğıdalıdan müxtəlif xörəklər və içkilər hazırlayırdılar. Qayğıkeş qohum

lar, uzaq səfərə çıxdığını nəzərə alıb, ölənlərin də ağzına qarğıdalı yarması qoyurdular. 
            Digər hindu xalqlarında olduğu kimi mayyalar da mal-qara saxlamırdılar, onlar yalnız hind toyuğu və ətlik üçün it saxlayırdılar. İqtisadiyyatda arıçılığın da böyük rolu vardı. Arı pətəyi üçün böyründə xırda deşiyi olan boş kötüklərdən istifadə olunurdu.
           Balıqçılıq kimi, ovçuluq da kollektiv şəkildə həyata keçirilirdi. Tropik meşələrdə maral, tapir, pekar, dovşan, armadil, hind toyuğu və iquana(ağac kərtəngələsi) ovlayırdılar. Başlıca ov silahları ox və kaman, nizə, mızraq və s. idi. Balığı qarmaq və toqla tuturdular.
           Mayyaların yaşayış məskənləri adətən təbii su hövzələrinin yaxınlığında yerləşirdi. Əhali bir gözlü, tropik yağışlardan müdafiə olunmaq üçün hündür dam örtüklü daxmalarda yaşayırdı. Evlərin divarlarını əhənglə ağardırdılar. Evin qarşısında çardaq düzəldirdirdilər. Kəndin mərkəzində məbəd və meydança yerləşirdi. Burada habelə əyanların və kahinlərin evləri öz əzəməti və görkəmi ilə seçilirdi. Adətən bütün bu tikintilərin içərisində yalnız məbəd daşdan inşa olunmuşdu. Hər bir kənddə eyni zamanda bir kişi evi mövcud idi. Kişilər boş vaxtlarını belə evlərdə keçirirdilər.
           Kişilərin geyimləri bel sarğısından. Plaş və səndəldən ibarət olurdu. Qadınlar tuman geyir və döşlük bağlayırdılar. Bəzək məqsədilə əl və ayaq bilərziklərindən, qulaq sırğalarından, dodaq və burun bəzəkləri və boyunbağılardan istifadə olunurdu. Mayyalarda belə bir adət də vardı ki, südəmər uşaqların başlarını iki nazik taxta lövhənin arasına qoyub sıxır və onu yastıladırdılar. Uşaqların sifətlərini qaynar əski ilə yandırıraılar ki, tük çıxmasın. Onlar habelə bədənlərini döydürür və qırmızı rəngə boyayırdılar.

             Mayyaların qida məhsulları arasında qarğıdalı şərəfli bir yer tuturdu. Qarğıdalı dənini çox vaxt suyunda isladır və kirkirədə döyürdülər. Bundan xəmir yoğurub qaynar daşın üstündə çörək bişirirdilər. Qarğıdalından çox növlü xörəklər və içkilər də hazırlayırdılar. Bəzən bunlara istiot və kakao da qatırdılar. Balçe ağacının köklərindən məstedici içki düzəldirdilər.
            Hər bir kəndin əhalisi, öz məişətində nəsli quruluşun qalıqlarını qoruyub saxlayan ərazi icması təşkil edirdi. Adətən əkin üçün torpağı yararlı hala salmaq və səpini təşkil etmək məqsədilə əkinçilər 20 nəfərdən ibarət qruplar halında birləşirdilər. Hər bir ailənin əkin yeri onun evinin yanında yerləşirdi. Məhsulun və ya ovun bir hissəsi əyanlara verilirdi. Qalan hissə isə qrup üzvləri arasında bölüşdürülürdü. Əhali arasında aykal adlanan xüsusi varlı adamlar təbəqəsi əmələ gəlmişdi. Bunlar əyanlarla sadə icma üzvləri arasında dururdular. Kənd əhalisi əyanların torpağını becərməli hakimlərə tövcü verməli, hakinlərə pay, aparmalı, habelə onlar üçün ev və məbəd tikilməsində iştirak etməli idilər. Əyanlara vergi verməkdən boyun qaçıran adamları allahlara qurban verirdilər.
          XVI əsrin I yarısı üçün Yukatan mayyalarının ictimai quruluşu ilkin quldarlıq münasibətləri formasında idi. Qul əldə olunmasının başlıca mənbəyi müharibələr daha çox qulu olurdu.Çox vaxt müharibələr yalnız qul əldə etmək məqsədilə aparılırdı. Bundan başqa icmanın borclu düşən üzvləri, oğrular, cinayətkarlar, ərindən boşanmış arvadlar, yetim uşaqlar, qullarla evlənənlərin hamı
sı qul edilirdilər. Qullar satılıb alınırdı.
           Hərbi əyanlar və kahinlər hakim sinfi təşkil edirdilər. Bunların arasında irsi imtiyazlara malik olan kahinlərin nüfuzu xeyli güclü idi. Onlar çarın yaxın məsləhə
tçiləri idilər. Bütün elmi biliklər, habelə incəsənət işləri də kahinlərin himayəsində idi. Kənd təsərrüfatında işlərin aparılması müddətini də kahinlər müəyyən edirdi. Mayyalarda bəzi kahinlər hətta allahla bərabər tutulurdu. Əyanlar vergi verməkdən azad idilər. Müharibə zamanı onların hamısı hökmdarın bayrağı altına toplaşmalı idilər.
             Ölkədə tacirlərin də müəyyən imtiyaz hüquqları vardı. Onların əksəriyyəti əyanlar və varlı icma üzvləri arasından çıxırdı. Onlar yüklərin daşınmasında qulların köməyindən istifadə edirdilər. Mayya şəhərləri, üzərinə çıxğıl döşənmiş enli ticarət yolları ilə bir-biri ilə əlaqələndirilmişdi. Şəhərlərdə gur bazarlar, mehmanxanalar fəaliyyət göstərirdi. Çövcud mehmanxanalar ticarətin inkişafına yardım edirdi. Uzaq bölgələrdən gələn tacirlər mehmanxanalarda qalırdılar. Onlar uzaq səfərlərə çıxarkən yol xəritələrindən istifadə edirdilər. Daxili ticarətlə yanaşı qonşu xalqlarla da ticarət əlaqələri saxlanılırdı. Əsas əmtəə növləri parşa, bal, mum çaxmaqlı tüfənglər, duz, balıq və s. idi. Yukatanda tapılmayan metal məmulatları Meksikadan, Honduras və Nikaraquadan gətirilirdi. Cəmiyyətdə tacirlərin nüfuzu çox böyük idi. Onlar öz geyimlərinə görə də digər cəmiyyət üzvlərindən seçilirdilər. Tacirlərin çiyinlərindən, içərisində mübadilə vasitəsi rolunu oynayan kakao meyvəsi qoyulmuş çantalar asılırdı. Məsələn, bir qulun qiyməti 100, bir dovşanın qiyməti isə 100, bir dovşanın qiyməti isə 10 kakao meyvəsinə bərabər tutulurdu.
           Astek mədəniyyəti. Mesoamerikanın ikinci böyük mədəni mərkəzi cənubi və orta Meksika rayonunda yerləşirdi. Burada olmek və toltek mədəniyyətlərini yaradan xalqların dili hələlik elm aləminə məlum deyildir. Arxeoloqlar XX əsrin 30-40-cı illərində bu ərazidə arxeoloji qazıntılar apararkən ilk ispan xronistlərinin əsərlərində göstərilən anlayışa uyğur olaraq, aşkara çıxarılan abidələri olmek mədəniyyəti adı ilə adlandırmışdırlar. Olmek mədəniyyətini xarakterizə edən abidələr içərisində heykəltəraşlıq nümunələri diqqəti daha çox cəlb edir. Bu cür heykəllərdən birinin yalnız başının hündürlüyü 2, 5 m, ağırlığı isə 30 tindan artıqdır. Onun başında dəbilqəsi, enli burunu, qalın dodaqları, badamı gözləri, yarıqapalı kirpikləri vardır.
             Qazıntıların təsdiq etdiyi kimi, olmeklərin mayya heroqlif yazılarına bənzəyən yazı mədəniyyəti də olmuşdur. 

             Mexiko vadisində toltek mədəniyyətinin daşıyıcıları olan xalqlar da yaşamışdır. Onlar olmeklərdən bir qədər şimala doğru yaşayırdılar. Tolteklərin maddi mədəniyyət abidələri daha çoxdur. İlk toltek mədəniyyəti IV-IX əsrlərə aid edilir. Bu mədəniyyətin bir çox əlamətləri olmek və mayya mədəniyyətlərinə uyğun gəlir. Olmeklər kimi tolteklərdə yaşıl istiot, qarğıdalı, paxla, becərir və gözəl parçalar toxuyurdular. Onlar inşaat işlərindən, xüsusən qülləsində məbədlər yerləşən piramidalar qurulmasından daha yaxşı baş çıxarırdılar. Ən böyük qurğular” Günəş” və “ Ay”piramidaları idi. Bilyonlarla çiy kərpicdən tikilmiş bu piramidaların səthinə daş piltələr döşənmişdi. Günəş piramidasının hündürlüyü 65 m, Ay piramidasının hündürlüyü isə 42 metrdir. Qədim Meksika əlyazmalarının birində deyildiyi kimi, “ Onlar dağlara bənzəyir, heç kəs bunların insan əli ilə yara

dılmasına inanmaz”.
               Tolteklərin baş allahı Ketsalkoatl adlanır. O, ağıl-zəka allahı olmaqla, mü
qəddəs Ketsal qurşunun göy lələkləri ilə bəzədilən ilan sifətində təsvir olunurdu. Bu ad bir titul kimi kahinlərə də verilirdi. Onun şərəfinə əzəmətli bir məbəd ucaldılmışdı.
               IX-X əsrlərdə Mərkəzi Meksikaya köçəri Naxua qəbilələri hücum etmişdilər. Düşmənlərin təzyiqinə məruz qalan tolteklər öz yaşayış yerlərini tərk edərək ölkənin şimal-şərq hissəsinə köçdülər və orada toltek mədəniyyətinin yeni mərkəzinə çevrilən Tollan şəhərinin əsasını qoydular. Yeni ərazidə Tolteklər qısa müddət ərzində çoxlu binalar inşa etdilər. Bu binalar arasında ən böyük abidə Çolula şəhərində salınan 77 m, hündürlüyü olan piramida idi. Onun bünövrəsinin perimetri 440 m idi. Lakin çox keçmədi ki, tolteklər yeni düşmən hücumlarının təhlükəsindən öz yerlərini yenidən tərk etməli oldular və cənub-şərqə tərəf getdilər. Köçənlərin bir hissəsi yuxarıda dediyimiz kimi Yukatana doğru gedərək mayya şəhərlərini işğal etdi.

           Naxualar köçəri nəsli-qəbilə birləşmələri şəklində qruplaşdrqlarından Mexiko vadisində yaşayanlar onları çiçimeklər, yəni barbarlar adlandırırdılar. Onlar çox keçmədən tolteklərin yerli mədəniyyətlərini mənimsədilər və Mərkəzi Meksikada geniş ərazidə məskunlaşdılar. Naxua tayfalarından olan Tenoçka qəbiləsi Mexiko vadisinə XIII əsrin ikinci yarısında gələrək 1325-ci ildə burada, Teskoko gölü rayonunda Tenoçtitlan şəhərinin əsasını qoydular. XV əsrdə Mərkəzi Meksikanın əksər xalqları tenoçka(astek) qəbiləsi tərəfindən tabe edilmi.di. Asteklər yerli xalqların mədəniyyətini mənimsəyərək, hətta onu inkişaf etdirmiş
dirlər.
           1428-ci ildə hakimiyyətə gələn asteklərin ali rəhbəri İskoatlın vaxtında ilkin sinfi cəmiyyətin təşəkkülü prosesi sürətlə gedirdi. 1440-cı ildə onun ölümündən sonra I Qəzəbli Möntəsim hakimiyyətə gəldi. O, atası kimi qonşu xalqlara qarşı işğalçı yürüşlər edərək öz dövlətinin ərazisini xeyli dərəcədə genişləndirməyə müvəffəq olurdu. Tenoçtitlan şəhəri də gündən-günə böyüyürdü. Möntəsim, mənbə

yini bulaqlardan götürən iki daş su kəməri çəkdirməklə şəhər əhalisinin məişət şəraitini əhəmiyyətli dərəcədə yaxşılaşdırmışdı. Su basqınından mühafizə olunmaq üçün şəhərin ətrafına hündür torpaq bəndi çəkilmişdi. Asteklər çox mahir memarlar idilər. 1503-cü ildə Tenoçtitlan şəhəri su daşqınından böyük ziyan çəkmişdi.Bu dövrdə bərpa işləri zamanı həlak olmuş astek çarını əvəz edən II Möntəsim bütün diqqətini şəhərin möhkəmləndirilməsinə, habelə memarlıq cəhətdən daha da gözəlləşdirilməsinə vermişdi.1519-cu ildə F.Kortesin əsgərləri ac və yorğun halda Tenoçtitlana çatdıqları zaman, onlar öz gözlərinə inanmayaraq şəhərin gözəlliyinə məftun olmuşdular.Tenoçtitlan, mavi gölüm ortasında ucalan əzəmətli ağ binaları, içərisində çoxlu kanalları olan yaşıl bağları ilə adamı heyran qoyurdu. Kortesin döyüşmülərindən biri olan Bernal Diasın dediyinə görə “bizim gördüklərimiz  yuxu deyil ki”- deyə hamı bu gözəlliyə heyran qalmışdı. O vaxt Tenoçtitlanda 200 min nəfərə qədər əhali  yaşayırdı. Hazırda asteklərin sayı 1 milyon 20 min nəfərdir. 
           İspanlar Meksikada- asteklər arasında formalaşmaqda olan dövlət quruluşu ilə qarşılaşmışdırlar.
           Asteklərin yaratdığı bu dövlətdə əhalinin başlıca təsərrüfat məşğuliyyəti əkinçilik idi. Əkinçilik süni suvarmaya əsaslanırdı. Əsas əkinçilik aləti koa adlanan ucu nazikləşdirilmiş ağac payalar idi. Astek əkinçiliyinin bir xüsusiyyəti də, onlarda üzən bağların-çinanpaların olması idi. Çinanpalar aşağıdakı qaydada düzəldilirdi: ağac və qamışdan xüsusi sallar düzəldir, gölün dibindən çıxarılmış lilə azacıq torpaq qarışdıraraq onu həmin salların üstünə tökürdülər.Burada əsasən gül-çiçək və dirrik-tərəvəz bitkiləri becərirdilər. Bir neçə bu cür salları yan-yana bağlayaraq, onu gölün dibinə bərkidilmiş dirəklərə bənd edirdilər. Adada yerləşən Tenoçtitlanın torpağı kifayət etmədiyindən şəhər ətrafında bu cür üzən bağların sayı-hesabı yox idi.
            Tolteklərdə və mayyalarda becərilən bitkilər, xüsusən astek dilində mayis adlanan qarğıdalı iqtisadiyyatda əhəmiyyətli yer tuturdu.Onlar habelə, pamidor, balqabaq,yaşıl və qırmızı istiot, aqava və tütün də becərirdilər. Asteklərin iqtisadiyyatında aqava bitkisinin rolu böyük idi. Bu bitki öz həyatı yalnız bir dəfə çiçəkləyir və bəhrə verdikdən sonra məhv olurdu. Aqavanın liflərindən kəndir hazırlayır, qaba parçalar toxuyur, tikanlarından isə iynə əvəzinə istifadə edirdilər. Onun yarpaqları ilə evlərin və çardaqların damını örtürdülər. Çiçək açmazdan bir qədər əvvəl ağacın gövdəsindən pulke adlanan məstedici şirə çəkilir.

         Asteklər maldarlıqla məşğul olmurdular. Ev heyvanlarından yalnız it, hind toyuğu, qaz və ördək saxlayırdılar. Bəzi bölgələrdə it ətindən qida kimi istifadə edirdilər.Asteklərdə dulus məmulatları da geniş yayılmışdı. Dulus çarxı olmadığından məmulatların hamısı əllə hazırlanırdı. Çox vaxt bu dulus əşyaların üzünə insan, heyvan, quş və bitki növləri şəkli çəkilirdi. Asteklərin həyatında toxuculuğunda rolu böyük idi. Asteklərin toxuculuq işləri barədə başlıca olaraq ispan müəllifləri xəbər verirlər. Bu işlə əsasən qadınlar məşğul olurdular. Toxucu qadınlar pambıqdan və ağava liflərindən məxməri və xəzi xatırladan və gözəl parçalar toxuyurdular.Asteklərdə zərgərlik sənəti də yüksək dərəcədə inkişaf etmişdi. Onlar qızıldan, gümüşdən, tuncdan, qurğuşundan gözəl bədii sənət əsərləri yaradırdılar. Asteklərin yaşayış evlərinin əksəriyyəti qamışdan tikilmiş və palçıqla suvanmış, dam örtüyü isə aqava yarpaqları və samanla örtülmüş evlərdən ibarət idi. Bir qədər varlı adamların evləri isə çiy kərpicdən və daşdan, bir mərtəbəli və bəzən də iki mərtəbəli tikilirdi. Əyanların evləri daşdan tikilir və üstünə gəc suvaq vurulurdu. Dam örtüyü dirəklər üzərində dayanırdı. Xarici divarlarda pəncərələr olmur və adətən qırmızı rəngə boradılırdı. Hər bir evdə bir və nadir hallarda iki ailə yaşayırdı. 
             Çibça-Muiska mədəniyyəti. Orta Amerikanın üçüncü böyük mədəni rayonu Kolumbiyanın şimal-qərb ərazisində yerləşən Boqota çayı vadisidir. Bu ərazidə yaşayanlar çibça dil ailəsinə mənsub olan xalqlar idi. Nəsli qəbilə quruluşunda yaşayan çibça dilli digər qəbilələrdən fərqli olaraq Boqota vadisinin yüksək mədəniyyət yaradan xalqları özlərini muiska (insanlar) adlandırırdılar.
           İspanların bu yerləri ələ keçirməsi dövründə muiskaların sayı bir milyon nəfərə çatırdı. Hazırda onların sayı 255 min nəfərdir. İspan salnaməçilərinin verdiyi məlumata görə Boqota vadisində 5 muiska çarlığı yerləşirdi: Bakata, Tunxa, Tundama, Suqamusku və Quanenta. Bunlardan əvvəlinci 2 çarlıq barədə daha geniş məlumat verilir. Bu çarlıqların hər biri bir neçə knyazlıqlara ayrılırdı. Məsələn, Boqota( Bakata)çarlığı 13 əyalətə bölünürdü ki,bunların da ən əhəmiyyət

lisi Quatavita əyaləti idi.
          İspan müəllifləri çox vaxt muiskalara məxsus iki çarlıq haqqında Sipa və Sake haqqında məlumat verirlər. Lakin bu anlayışlar çarlıqların adı olmayıb, əslində həmin dövr hakimlərinin vəzifə adları idi. Boqota çarına sipa, Tunxa çarına isə sake deyirdilər. Vilayətlər isə xüsusi titullar olan knyazlar tərəfindən idarə olunurdular. Salnaməçilər Boqota hakimi saqanmaçik haqqında, onun yürüşləri barədə məlumat verirlər. Rəvayət xarakteri daşıyan bu məlumatda göstərilir ki, Boqota çarı əvvəlcə ona qarşı üsyanaqaldırmış Quatavita knyazına qarşı, sonra isə Tunxa hakimi Miçuaya qarşı müharibə aparmış, daha sonra qonşu pançe qəbiləsinin hücumlarının qarşısını almışdı. Saqanmaçikin varisi Hemekene arasıkəsilməz müharibələr aparırdı. Onun ölümündən sonra hakimiyyətə gələn Tiskesusun dövründə ölkə ispanlar tərəfindən işğal olunmuşdu.
           Çibça-muiskalar əkinçi xalq idi. Tez-tez yağan yağışlar onları torpaqların suvarılması qayğısından azad edirdi. Becərilən qida bitkiləri sırasında: qarğıdalı, kartof batat, manioka, paxla, boranı, tomat əsas yer tuturdu. Texniki bitkilərdən pambıq və tütün də becərirdilər. Muiskaların itdən başqa digər ev heyvanı yox idi.
          İqtisadiyyatda balıqçılığın rolu böyük idi. Ətə olan ehtiyacı başlıca olaraq ovçuluq yolu ilə təmin edirdilər.Maral və qaban ovu yalnız əyanların və döyüşçülərin imtiyaz hüququ idi. Sadə adamlara gəlincə onlar yalnız ağaların icazəsi ilə dovşan və quş ovlaya bilərdilər.

              Muiskaların əmək alətləri əsasən ağac və daşdan ibarət idi. Bütün kəsici alətlər andezit adlanan möhkəm daş növündən hazırlanırdı. Onların əsas silahları 1,2-2 m uzunluğunda olan nizələr idi. Onu nizə atan alətin köməyi ilə atırdılar. Əlbəyaxa vuruşma zamanı dörd tilli ağac dəyənəklərdən istifadə edirdilər.
              Muiskaların əmək alətləri əsasən ağac və daşdan ibarət idi. Bütün kəsici alətlər andezit adlanan möhkəm daş növündən hazırlanırdı.Onların əsas silahları 1,2-2 m uzunluğunda olan nizələr idi. Onu nizə atan alətin köməyi ilə atırdılar. Əlbəyaxa vuruşma zamanı dörd tilli ağac dəyənəklərdən istifadə edirdilər. Muiskalar pambıq liflərindən gözəl parçalar toxuyurdular. Bu parçaların üstünə basma naxışlarla bəzək vururdular. Əsas rəng növü qırmızı və qara rənglər idi. Onların geyim kompleksi iki ədəd pambıq parça kəsiyindən ibarət idi. Bunlardan birini yançaqlarına sarıyıq, digərini isə plaş kimi çiyinlərinə salır və sinələri üstündə sancaqlayırdılar. Əhalinin müxtəlif ictimai qrupları, yalnız onlara aid edilən libaslardan istifadə edə bilərdilər.

    Muiskaların evləri dördbucaqlı və dairəvi plan quruluşuna malik idi. Dam örtüyü iki qatlı və konusvari formada düzəldilirdi. Muiskalar inşaat materialı kimi daşdan və kərpicdən istifadə etmirdilər. Sadə adamların da, əyanların da evləri əsasən ağacdan və qamışdan tikilir, divarlara isə suvaq çəkirdilər.

             Muiskaların təsərrüfatında mübadiləyə böyük əhəmiyyət verilirdi. İri ticarət mərkəzlərində hər dörd gündən bir böyük bazar təşkil olunurdu və burada mübadiləyə geniş meydan verilirdi. Bununla yanaşı muiskalarda” xarici ticarət”də çiçəklənməkdə idi. Onlar xaricə gözəl parçalar, zümrüd , duz və qızıl ixrac edirdilər.
            Muiskaların ailəsi bir neçə nəsildən ibarət olan böyük ailələr idi. Onlarda ekzoqamiya yox idi. Yalnız valideynlərlə, bacı ilə, xala qızları ilə nigah əlaqələrinə girmək qadağan olunurdu. Qardaş uşaqları bir-birini qardaş və bacı adlandırdıqları kimi, bacı uşaqları da bir-birini qardaş və bacı adlandırırdılar. Qardaş və bacı uşaqları kuzen sayılırdı və onların nigahına icazə verilirdi. Kişi evlənərkən öz bacısını əksər hallarda öz qaynına ərə veriridi. Nigah patrilokol xarakter daşıyırdı. Poliqamiyaqa geniş yer verilirdi. Sadə adamların 6-10 arvadı olurdu. Əyanların isə onlarca bu cür arvadları olurdu. Hakimlər yüzlərlə arvadlardan ibarət xüsusi hərəmxanalar saxlayırdılar.
             Muiska sənətkarları hökmdar üçün verdikləri ərzaq və sənətkarlıq məhsul
larından ibarət vergi ilə yanaşı, qızlarını da hökmdarın hərəmxanasına göndərməli idilər. 
             Salnaməçilərin qeydlərinə görə hakim sinif müxtəlif qruplara ayrılırdı. Hökmdar kürsüsündə əyləşən ali hakimlərdən başqa dövlətin varlı təbəqələri bir sıra qruplara bölünürdü:1) carçılar; 2)usake adlanan əyan dvoryanlar; 3)səhədlərinin mühafizəçisi, keça adlanan yüksək rütbəli hərbiçilər.
            Kahinlərin ölkədə böyük imtiyazları vardı. Əyanlar sıravi adamların və qulların əməyi hesabına yaşayırdılar.Əyanlar ictimai nişanə nümunəsi kimi ətəyi yerlə sürünən rənglənmiş plaş gəzdirirdilər. Onların yaşadığı saray darvazalarından qızıl qalxan asırdılar. Külək əsəndə bunlar cingiltili səs çıxarırdı.
            Muiskalar öz hökmdarlarına allah kimi baxırdılar. Ona pərəstiş edirdilər. Heç kəs onun üzünə baxa bilməzdi. Bu çox qorxulu və təhlükəli hesab olunurdu. Ona yaxınlaşmaq istəyən hər bir kəs xəzinəyə çoxlu pul verməli idi. Hökmdar bir qayda olaraq qızılla bəzədilmiş xərəkdə gəzdirilirdi. Onun başında qızıl dəbilqə, əynində qızılla bəzədilmiş libas və naxışlı örtük olurdu.
            Hökmdar öldükdə, adətən onun böyük bacısının oğlu taxt-taca sahib olurdu. Məsələn, güclü muiska dövlətlərindən biri olan Boqotada, varis hakimiyyətə keçməmişdən əvvəl çia vilayətini idarə etməli idi. Ona görə də varis çia adlandırılırdı. Hökimdar taxtına əyləşmək üçün çia 6 il hazırlaşmalı idi. Bu illər ərzində o, məbəddə yaşamalı, gündüzlər etməli xüsusilə qadınları yaxına buraxmamalı idi.
            Əgər Boqotanın 6 vassal knyazlığında birinin hökmdarı vəfat edirdisə və onun bacısının oğlu olmazdısa, bu vaxt Boqota çarı hökmdarı özü seçirdi. Çar onu müxtəlif sınaqlardan keçirdikdən sonra, onun taxta sahib olmasına icazə verirdi.

Müəyyən olunmuş sınaq şərtlərinə görə namizəd tamam soyunmalı lüt, çılpaq, gözəl bir qadının qarşısında buz kimi dayanmalı idi.

            İnk mədəniyyəti.  Orta əsrlər dövründə And dağları rayonunda Amerikanın ən yüksək mədəniyyətlərindən biri olan ink mədəniyyəti formalaşmışdı. Bu mədəniyyət geniş bir ərazini-And dağlarının böyük bir hissəsini habelə müasir dövlətlərdən Kolumbiya, Ekvador,Peru və Çilinin ərazisini əhatə edirdi.
            Arxeoloji mənbələrə əsasən, eradan əvvəl III minillikdə bu ərazidə əkinçilik mədəniyyəti yaranmışdı. Bu mədəniyyət çavin, çapanata, çimu, tiaunaku mədəniyyətlərinin yaranmasına və bunların üzərində yüksələn ink mədəniyyətinin formalaşmasına səbəb olmuşdu.

           Eramızın XIII əsrində Kusko vadisində formalaşmaqda olan ink mədəniyyəti Tauantinsuya adlanan dövlətin mədəniyyəti idi. İnk və ya inka termini müxtəlif məna kəsb edirdi. Peru dövlətində hakim təbəqənin, hökmdarın və bütünlüklə xalqın adı bu terminlə ifadə olunurdu. İnka adını dövlətin yaranmasına qədər Kusko vadisində yaşayan və Keçuadil qrupuna daxil olan tayfalardan biri daşıyırdı. İlk dövlətinin tauantinsuya adlanması isə onunla əlaqədar ki, dövlət dörd hissəyə ayrılırdı. Həmin anlayışın mənası da” dörd hissəyə bölünmüş torpaq”deməkdir. Kusko şəhəri ətrafında birləşən bu torpaqlar: Konyasuyu, Kuntinsuyu, Çinqasuyu və nəhayət, Antisuyu adlanan əyalətlər idi.Tauantinsu

yunun dövr əyalət üzrə inzibati bölgüsü, ink çarı Paça Kuta inka Yupankinin adı ilə bağlıdır.İspanların gəlişinə qədər inklərin 13 çarı olmuşdur. Bunlardan bir çoxu inklərin əfsanəvi başçıları idilər. Tarixin əfsanəvi dövrünün inkləri təxminən 1200-cü ildən 1432-ci ilə kimi hakimiyyət başında olmuşdur. Hesab edilir ki, İnka Rokaya qədər hakimiyyətdə “Aşağı Kusko”adlanan sülalə dururdu. İnka Rokadan başlayaraq hökmranlıq “ Yuxarı Kusko”sülaləsinin əlinə keçmişdir.Ataualpanın ölümündən sonra, ispanların vaxtında taxt-tac daşıyan digər ink hökmdarları da olmuşdur. Lakin onların hakimiyyəti Andın ucqar şərq əyalətlərində oyuncaq xarakteri daşımışdır.
             Geniş əraziyə malik olan ink dövlətində 100-ə qədər tayfa və qəbilə, 6 milyona qədər əhali yaşayırdı. Əhalisinin əksəriyyəti ıkinçiliklə məşğul olan ink dövlətində 40-dan artıq faydalı bitki növü yetişdirirdilər. Bunların içərisində əsas yeri kartof və qarğıdalı tuturdu. Bunlarla yanaşı balqabaq, paxla, pambıq, banan, ananas və digər bitkilərdə becərilirdi. Bütün tarla işləri heyvanların dartı qüvvəsindən istifadə edilmədən əllə görülürdü. Torpağın quano adlanan quş peyini ilə gübrələyirdilər.O, tərkibində 14-17%azot olan yüksək keyfiyyətli gübrədir. Quano mal peyinindən 35 dəfə effektlidir.
              İnklər torpağı , ucuna möhkəm ağac cinslərindən və yazud bürüncdən düzəldilən ucluq geydirilmiş”çakitakiya”adlanan ağac payaların, habelə toxaların köməyi ilə becərirdilər.
             İnklər gözəl toxucu sənətkarlar yetirmişdilər. Bu sahədə onlar bəşəriyyətin ən mahir sənətkarlarını belə utandırırdılar. İnklərə beş metal növü: qızıl, gümüş, qurğuşun, mis və sink məlum idi. Onlar misi gümüşlə, sinklə, gümüşü qızılla qarışdırıb müxtəlif bəzək şeyləri, silah və əmək alətləri düzəldirdilər.
             Bizim dövrümüzə qədər qorunub saxlanmış tikinti qalıqları sübut edir ki, inklər gözəl inşaatçılar olmuşdular. İnklərin yaşayış evləri bir mərtəbəli, üstü qamış və samanla basdırılmış yastı dam örtüklü evlər idi. Evlərin pəncərəsi olmurdu. Evə işıq yalnız qapıdan düşürdü.
             Divarlar daşdan və kərpicdən hörülürdü. İnk memarlığının şah əsəri Kusko şəhərində yerləşən Korikança(qızıl saray) adlanan məbədlər ansamblı idi. Bu ansamblın əsas tikintisi Günəş allahının şərəfinə ucaldılmış inka məbədi idi.Məbə
din daxili divarları başdan-başa qızıl lövhələrlə  örtülmüşdü. Bu misilsiz məbəd

gahın tavanı ağac örtüklə örtülmüş, döşəməsi isə qızıl saplarla toxunmuş xalçalarla bəzədilmişdir. Bu məbədi bəzəyən bütün əşyalar qızıldan düzəldilmişdi.Onların arasında günəşi əks etdirən əzəmətli heykəl də vardır. O, məbəddə elə yerləşdiril

mişdi ki, onun üzərinə günəş şüaları düşən zaman bütün binalar sanki çil-çıraq işığına qərq olurdu.
          İnklərə şöhrət qazandıran maddi mədəniyyət abidələrindən ən mühümü yollar və əlaqə xidməti idi. Geniş əraziyə malik ink imperiyasıını çoxşaxəli yol şəbəkəsi əlaqələndirirdi. Görkəmli alman tədqiqatçısı Humbolt bu yolları”insan əlinin ən faydalı və əzəmətli əsəri”adlandırırdı. İki magistral yol ink imperiyası boyunca şimaldan cənuba doğru uzanırdı. İki magistral yol ink imperiyası boyunca şimaldan cənuba doğru uzanırdı. Bu yollar boyu yolçuların istirahət etmələri üçün mehmanxanalar və çarların dincəlmələri üçün saraylar inşa edilmişdir. Bu yollar gah dağlarda tunellərdən keçir, gah da qumluq və bataqlıqlardan ötürdü. Bütün yol boyunca daş plitələr döşənmişdi. Magistral yolların eni 4-5 m-ə çatırdı. Bütün yol boyu kanallar çəkilmiş və onların kənarlarında meyvə ağacları əkilmişdi. Yollar çayların və yarğanların üzərindən keçərkən körpülərdən istifadə olunurdu.Geniş çayların üzərindən, bəzən uzunluğu 60 m çatan ama-qanat körpülər salınırdı.
               İnklərdə mübadilə, sənətkarlıq və ticarət mayya və asteklərə nisbətən zəif inkişaf etmişdi. Əsas mübadilə məhsulları qida məhsulları idi. İnklər başlıca olaraq qarğıdalıdan, kartofdan daha çox xörək növləri hazırlayırdılar.
              İnk dövlətində yazı olmasa da inklərin və asılı tayfaların əyanlarının uşaqları üçün məktəblər də açılmışdı. Məktəbdə oxuma əyanlarının uşaqları üçün məktəblər də açılmışdı. Məktəbdə oxuma müddəti dörd il idi. Birinci il keçua dilini öyrənir, ikinci ildə din və təqvimi mənimsəyir, üçüncü və dördüncü ildə kipunu öyrənirdilər. Kipu ucları düyünlü, müxtəlif rəngli saplar asılmış kəndir formasında olurdu. Məlum olan kipuların uzunluğu 2 m – dən artıq deyildir. Asılı iplərin uzunluğu isə 50 sm keçmirdi. İplərin rəngi, saplarda olan düyünlərin sayı və çox güman ki. Onların düyünlənmə forması müəyyən bir məna ifadə edirdi. Kipu əsasən sayı bildirirdi. 

              İnk cəmiyyətində əyanların mumiyalandırılması ilə əlaqədar olaraq insan orqanizminin anatomik quruluşunu yaxşı öyrənmişdilər. İnk cərrahları dəqiq cərrahlıq əməliyyatları da aparırdılar. Onlar insanın kəllə sümüyünü bir-birindən ayırmağı bacarırdılar. Bundan başqa müalicə məqsədilə müxtəlif bitki növlərindən də istifadə olunurdu.

